
GOUVÈNÈ HOCHUL BAY NOUYÒKÈ YO MIZAJOU SOU TANPÈT IVÈNAL 
KONTINYÈL LA EPI LI ANKOURAJE NOUYÒKÈ YO POU PREPARE POU GWO 

EVÈNMAN METEWOLOIK K AP KÒMANSE MADI APRÈMIDI  
  

Avètisman pou tanpèt ivènal yo an vigè jiska 7:00 PM pou anpil pati nan New 
York; kèk pati nan Eta a te konstate jiska 14 pous nèj  

  
Yo pwevwa gwo evènman presipitasyon pral kòmanse madi aprèmidi, k ap pote 3-

6 pous lapli nan kèk pati nan Eta New York  
  
  
Gouvènè Kathy Hochul te bay yon mizajou jodi a sou tanpèt ivènal ki te lage plis pase 
yon pye nèj nan kèk kote nan nò Vil New York epi ki te kontinye afekte plizyè zòn ki gen 
kondisyon vwayaj danjere. Yo te wè pi gwo akimilasyon nèj jiskaprezan nan rejyon Mid-
Hudson ak kèk kote ki resevwa jiska 14 pous nèj. Gouvènè Hochul te ankouraje 
Nouyòkè yo tou pou yo prepare pou pwochen tanpèt sezon ivènal la, yon evènman 
metewolojik ki gen gwo presipitasyon yo prevwa ki pral frape New York madi apremidi.  
  
Gouvènè Hochul te avèti Nouyòkè yo tou konsènan yon lòt sistèm tanpèt ki ta dwe 
afekte eta a madi ak mèkredi avèk nèj, gwo lapli ak gwo van, sa ki ka vin agrave 
kondisyon vwayaj yo epi ki ka lakòz inondasyon nan kèk kote. Yo pevwa gwo lapli a ak 
nèj ki fonn ka lakòz inondasyon rivyè, ansanm ak inondasyon lokalize nan vil yo ak 
move drenaj. Anplis de sa, van soutni ki akonpaye sistèm nan ka rive jiska 72 kilomèt 
alè nan kèk kote, ak rafal vant ki ant 105-113 kilomèt alè, espesyalman nan zòn ki 
toupre Lake Ontario yo.  
  
"Nou te konstate akimilasyon nèj atravè Eta epi akoz genyen plis ki sou wout, n ap veye 
deprè enpak potansyèl yo pandan tout jounen an–Mwen ankouraje Nouyòkè yo pou yo 
rete vijilan epi pran prekosyon, sitou si w ap bezwen vwayaje", Gouvènè Hochul te 
deklare. "N ap swiv tou yon lòt gwo sistèm tanpèt ki kapab pote plizyè pous lapli ak 
inondasyon posib nan kèk zòn nan Eta a apati madi. Mwen te mande ajans Eta yo pou 
kontwole ak anpil atansyon sistèm metewolojik sa a epi yo pare pou bay patnè nou yo 
asistans nan nivo konte a si sa nesesè."  
  
Alèt kont Gwo Van yo anvigè apati madi epi kontinye nan mèkredi pou kèk pati nan 
rejyon Lwès ak NY Santral, Finger Lakes, ak rejyon North Country yo. Yo prevwa van 
soutni yo ka rive jiska 72 kilomèt alè nan kèk kote ak rafal ki rive jiska 105-113 kilomèt 



alè, espesyalman nan zòn ki toupre Lake Ontario, tankou konte Jefferson, Lewis ak 
Oswego.  
  
Pou jwenn yon lis konplè alèt ak previzyon metewolojik, vizite sitwèb Sèvis Meteyo 
Nasyonal la nan https://alerts.weather.gov. Nou ankouraje Nouyòkè yo tou pou enskri 
pou alèt ijans lè yo abòne ak NY Alert nan https://alert.ny.gov, yon sèvis gratis ki bay 
enfòmasyon ijans ki enpòtan sou telefòn oswa òdinatè ou.  
  
Aktivite Ajans lan  
  
Divizyon Sekirite Teritwa ak Sèvis pou Ijans yo nan Eta New York  
Divizyon an ap siveye aktivman previzyon metewolojik la epi kowòdone repons Eta a ak 
evènman move tan an. Anplwaye Biwo Jesyon Ijans (Office of Emergency 
Management, OEM) yo an kontak ak tokay lokal yo epi yo prepare pou fasilite demann 
pou asistans. Divizyon an prepare pou deplwaye resous pou repons pou ijans ak 
pwovizyon abri ki soti nan rezèv Eta a.  
  
Depatman Transpò Eta New York la  
Depatman Transpò (Department of Transportation, DOT) Eta a ap reponn ak evènman 
move tan an ak prèske 3,700 sipèvizè ak operatè ki disponib nan tout eta a. Tout 
rezidans nan kote ki afekte yo pral gen anplwaye pou yo ka fonksyone 24/24, 7/7 ak 
operatè, sipèvizè, ak mekanisyen pandan tout tan evènman an ak operasyon netwayaj 
priyoritè yo. Pou sipòte aktivite nèj ak glas nan zòn kritik yo, yo te deplwaye 30 
anplwaye ki gen ladan nèf operatè kamyon chasnèj ak 21 enstriktè operatè ekipman ki 
soti nan lòt rejyon yo nan Rejyon Kapital la ak Rejyon Mid-Hudson.  
  
Kantite ekipman ki genyen nan tout Eta a repati konsa:  

• 1,617 gwo kamyon chasnèj  
• 149 chasnèj mwayen  
• 52 remòk chasnèj  
• 343 gwo chajè  
• 36 aparèy pou soufle nèj  

  
Yo pral ofri sèvis remokaj nan kote sa yo: I-81 (Broome), I-88 (Broome), I-86 (Broome), 
NY 17 (Broome), NY 206 (Delaware), NY 17 (Sullivan), I-84 (Putnam), I-84 (Orange), ak 
I-684 (Putnam). Nou pral reyevalye bezwen pou plis sèvis remokaj a mezi evènman an 
ap kontinye dewoule.  
  
Pou ou jwenn enfòmasyon sou kondisyon vwayaj an tan reyèl, otomobilis yo dwe rele 
511 oswa vizite https://www.511ny.org oswa sit mobil la nan m.511ny.org, sous 
enfòmasyon sou kondisyon vwayaj ak sikilasyon ofisyèl Eta New York la.  
  
Otorite Thruway  

Anplwaye Thruway Authority patisipe aktivman nan aktivite nèj ak glas epi reponn ak 
tanpèt la avèk 700 operatè chasnèj ak sipèvizè nan tout eta a. Enstalasyon antretyen yo 
gen anplwaye konplè epi yo pare pou deplase resous yo jan sa nesesè. Anvan tanpèt 
la, Otorite Thruway la ap deplwaye anplwaye ak ekipman nan Divizyon Buffalo li a pou 
sipòte operasyon nèj ak glas nan rejyon Mid-Hudson Valley a. Resous ki deplwaye yo 
enkli gwo kamyon chasnèj ak operatè chasnèj yo. Anplis de sa, Sant Operasyon Ijans 
(Emergency Operation Centers, EOC) lan ouvri nan rejyon ki afekte yo pandan dire 
tanpèt la.  
  
Yo itilize Pano pou Mesaj Varyab ak rezo sosyal yo pou avèti otomobilis yo sou 
kondisyon move tan ivè pandan yo sou Thruway la.  
  
Otorite Thruway yo ankouraje otomobilis yo telechaje aplikasyon mobil li an, ki disponib 
gratis sou aparèy iPhone ak Android yo. Aplikasyon an bay otomobilis yo aksè dirèk ak 
enfòmasyon sou sikilasyon an nan tan reyèl, kamera sikilasyon yo nan tan reyèl, 
ansanm avèk asistans pou navigasyon pandan yo sou wout. Otomobilis yo ka enskri tou 
pou imèl TRANSalert epi swiv @ThruwayTraffic sou X pou dènye enfòmasyon sou 
kondisyon sikilasyon sou Thruway la.  
  

Depatman Sèvis Piblik nan Eta New York  
Konpayi sèvis piblik yo ki reglemante pa Depatman Sèvis Piblik (Department of Public 
Service, DPS) la gen apeprè 5,550 travayè ki disponib nan tout eta a pou angaje yo nan 
efò reparasyon ak restorasyon pou sistèm move tan ivènal la. Sa gen ladan 50 travayè 
ekstèn ki sekirize pa Orange ak Rockland Utilities (Sèvis Piblik Orange a Rockland). 
Pèsonèl DPS la pral kotinye swiv travay sèvis piblik yo pandan tout evènman an epi 
asire konpayi sèvis piblik yo voye anplwaye apwopriye yo nan rejyon ki gen pi gwo 
enpak yo. Si yo sispann sèvis ou a, vizite sit entènèt Entèripsyon Sèvis Piblik DPS la 
pou jwenn konsèy.  

  
Lapolis Eta New York  
Lapolis Eta a ap siveye kondisyon metewolojik yo epi prepare pou deplwaye manm 
Patwouy anplis, jan sa nesesè. Tout machin katpakat ak veyikil espesyalize Lapolis Eta 
a yo, ki gen ladan motonèj ak veyikil itilitè tout tèren yo, anplas ak prè pou entèvansyon 
imedyat, epi yo te teste tout ekipman pou kouran ak kominikasyon ijans yo.  
  
Depatman Konsèvasyon Anviwònmantal Eta New York la  
Anplwaye Jesyon Ijans DEC, Ofisye Lapolis Depatman Konsèvasyon Anviwònmantal, 
Gad Forè yo ak anplwaye rejyonal yo rete an alèt epi yo ap kontinye siveye sitiyasyon ki 
ap devlope a ak previzyon metewo yo. Tout resous disponib yo prè pou ede ak nenpòt 
entèvansyon ijans.  
  
DEC raple sila yo ki responsab pou netwaye ak jete nèj a gwo echèl pou yo swiv pi bon 
pratik jesyon yo pou ede anpeche inondasyon ak redui posibilite pou gen polyan tankou 
sèl, sab, lwil, fatra oswa lòt debri nan nèj ki afekte kalite dlo a. Eliminasyon nèj nan rivyè 
ak kouran dlo lokal yo ka kreye baraj glas ki ka lakòz inondasyon nan zòn ki toupre yo. 
Operatè pou retire nèj piblik ak prive yo ta dwe okouran de pwoblèm sekirite sa yo 

https://gcc02.safelinks.protection.outlook.com/?url=https%3A%2F%2Fwww.thruway.ny.gov%2Ftravelers%2Fmobile-app.html&data=05%7C02%7CViktoryia.Baum%40otda.ny.gov%7Cae5e52094eda48d8c86408dc0fb4c9c6%7Cf46cb8ea79004d108ceb80e8c1c81ee7%7C0%7C0%7C638402517202343300%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=lb0OWHQl9YN8I7IuCD6ezFSA%2F%2F%2BOXewTEMecLfRLgtE%3D&reserved=0
https://gcc02.safelinks.protection.outlook.com/?url=https%3A%2F%2Fwwwapps.thruway.ny.gov%2Ftas%2F&data=05%7C02%7CViktoryia.Baum%40otda.ny.gov%7Cae5e52094eda48d8c86408dc0fb4c9c6%7Cf46cb8ea79004d108ceb80e8c1c81ee7%7C0%7C0%7C638402517202343300%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=ALHfdTKui9Wh04wHksWNXbBHBqjh2RtZjRhF4Uu7%2BIU%3D&reserved=0
https://gcc02.safelinks.protection.outlook.com/?url=https%3A%2F%2Ftwitter.com%2FThruwayTraffic&data=05%7C02%7CViktoryia.Baum%40otda.ny.gov%7Cae5e52094eda48d8c86408dc0fb4c9c6%7Cf46cb8ea79004d108ceb80e8c1c81ee7%7C0%7C0%7C638402517202343300%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=2sK%2Bn07wy4Ka5PAa4Gt8cMUmE9Ue85AZY%2BWoDxJ7PhQ%3D&reserved=0
https://gcc02.safelinks.protection.outlook.com/?url=https%3A%2F%2Fdps.ny.gov%2Futility-service-interruptions&data=05%7C02%7CViktoryia.Baum%40otda.ny.gov%7Cae5e52094eda48d8c86408dc0fb4c9c6%7Cf46cb8ea79004d108ceb80e8c1c81ee7%7C0%7C0%7C638402517202343300%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=40aFqsQGayOzmbCf3x89gedPVbZ3A0IH1aoja6jbxnQ%3D&reserved=0


pandan ak apre tanpèt la. Gen enfòmasyon adisyonèl ki disponib nan 
https://extapps.dec.ny.gov/docs/water_pdf/togs5111new.pdf.  
  
Biwo Pak, Lwazi ak Prezèvasyon Istorik (Office of Parks, Recreation and Historic 
Preservation, OPRHP) nan Eta New York  
Lapolis Pak Eta New York ak anplwaye pak yo rete alète epi y ap swiv deprè kondisyon 
metewolojik ak enpak yo. Yo ap alimante, teste epi prepare ekipman pou repons, pou fè 
entèvansyon nan ka tanpèt. Vizitè pak yo dwe tcheke https://parks.ny.gov oswa rele 
biwo pak lokal yo pou yo jwenn dènye nouvèl konsènan lè fonksyònman pak yo, lè 
ouvèti ak fèmti yo.  
  

Otorite Transpò Metwopoliten  
Otorite Transpò Metwopoliten (Metropolitan Transportation Authority, MTA) an kontinye 
preparasyon ajans li yo ak repons pou premye nèj ki tonbe nan 2024 la ak lapli yo 
prewa atravè rezo transpò li a. Yo te lanse tout preparasyon ajans yo pou asire sekirite 
kliyan ak anplwaye yo pandan y ap bay yon kantite sèvis posib pandan tanpèt la.  
  
Yo te plase pèsonèl ak ekipman MTA atravè rezo a, tankou pwopaje sèl ak netwaye 
sifas nèj, kenbe siyal yo, echanjè, epi twazyèm ray la an fonksyon, epi patisipe mam 
nenpòt defi ki gen rapò ak move tan.  
  
Metro-North Railroad  
Metro-North te deplwaye estratejikman ekipman pou batay kont nèj li yo nan 
enstalasyon yo atravè sistèm nan, ki gen ladan konte ki pi afekte pa tanpèt la, tankou:  

• Yo mete twazyèn paten ray espesyal nan tren elektrik yo pou evite nèj akimile.  
• Yo retire tout imidite nan liy fren nematik yo pou evite yo konjele. Yo te verifye 

sikwi pwoteksyon chofaj pou yo ka fonksyonèl.  
• Yo ap itilize radyatè entèriptè elektrik sou ray vewouyaj yo pou fonn nèj.  

  
Transpò Komen Vil New York la  
Plis pase 2,100 pèsonèl Transpò Vil New York an sèvis pou tanpèt wikenn sa a. 
Pandan ke kèk pati anba tè nan sistèm tren an rete pa afekte pandan lapli ak tanpèt nèj, 
ajans la konsyan gen prèske 354 kilomèt ray anplennè nan tout minisipalite yo. 
Depatman Metro Tranpò Komen Vil New York (New York City Transit) te deplwaye yon 
flòt ekipman repons pou ijans ki gen ladan kamyon ijans, tren ponp, tren dejivraj, ak tren 
debri pou deplwaye epi reponn ak kondisyon inondasyon oswa glas. Depatman Otobis 
Transpò Vil New York ap kontwole wout pou sitiyasyon inondasyon yo konnen, yo 
prepare detou, epi pèsonèl yo pare nan ka ta gen ripti nan sèvis tren an.  
  
Pon ak Tinèl MTA (MTA Bridges and Tunnels)  
Psonèl Pon ak Tinèl MTA te aktive reparasyon konplè pou move tan pou tout 
enstalasyon yo ak Biwo Metewolojik Sant Kòmand Operasyon (Operations Command 
Center Weather Desk) yo kontinye kontwole previzyon an. Pon ak Tinèl MTA yo ekipe 
ak prèske 9,600 tòn dejivrè pou wout yo ak 115 pyès ekipman. Pon yo gen sansè 

entegre sou wout yo pou kontwὸl tanperati ak sansè atmosferik an sifas k ap bay 
enfòmasyon nan tan reyèl sou vitès van, direksyon van, imidite ak presipitasyon atravè 
kominikasyon san fil. Yo ka mete restriksyon an plas si kondisyon metewolojik mande 
sa a.  
  
Long Island Rail Road  
Long Island Rail Road gen tren pou konbat nèj, kamyon remokaj ak deivrè ki pare pou 
pwoteje ray ak echanjè yo. LIRR gen plizyè santèn pèsonèl siplemantè pou mete sab 
ak sale platfòm, eskalye, antre kay, ak nan pasaj pyeton yo. Anplwaye yo pral fè ankèt 
epi netwaye zòn drenaj yo kote sa nesesè, fòtifye pozisyon kle yo ansanm ak nenpòt 
estrikti tren ki mande atansyon. Ekip yo gen ekipman pou reponn byen vit si kondisyon 
yo mande, tankou tronsonez pou netwaye pye bwa ki tonbe yo, ponp si ta gen 
inondasyon, epi yo ka idantifye kote ak disponiblite materyèl pou ranplase poto sèvis 
piblik ki domaje ak pòtay pou travèse yo.  
  
Jwen Aksè ak yon Woulib (Access-A-Ride)  
Transpò adapte Jwen Aksè ak yon Woulib pral kontinye bay sèvis. Sant Kòmand 
Transpò dapte pral siveye tanpèt la pou swiv ak reponn nenpòt pwoblèm kliyan oswa 
jou sèvis yo.  
  
Pou jwenn dènye enfòmasyon sou sèvis atravè rezo transpò MTA a, tcheke sitwèb MTA 
a ak plizyè aplikasyon nou yo – MyMTA ak Train Time – anplis, chèl rezo sosyal nou yo.  
  

Otorite Pòtyè  
Otorite Pòtyè a ap siveye kondisyon meteyowolojik yo nan tout etablisman li yo. Nan ka 
ta gen kondisyon metewolojik grav, ajans lan ap bay alèt vwayaj regilye ak mizajou jan 
sa nesesè. Pou dènye enfòmasyon yo sou enstalasyon Otorite Pòtyè yo, tanpri tcheke 
rezo sosyal yo, enskri pou Alèt PA yo oswa telechaje youn nan aplikasyon mobil PA yo, 
ki enkli RidePATH ki bay mizajou nan tan reyèl ak alèt pou sèvis PATH.  
  
Konsèy sekirite  
  
Vwayaj  
Men kèk nan konsèy ki pi enpòtan pou woule ansekirite:  

• Pa kondui, sof si sa nesesè.  
• Si ou dwe vwayaje, asire ou ke otomobil ou gen materyèl pou siviv tankou lenn, 

yon pèl, flash ak pil anplis, rad cho anplis, yon pè chèn pou kawotchou, kab 
boustè pou batri, manje ki bay enèji rapid ak rad ki gen koulè klere pou sèvi kòm 
drapo detrès.  

• Si ou gen telefòn selilè oswa lòt aparèy kominikasyon tankou yon wὸki tὸki 
disponib pou ou sèvi, kenbe batri a chaje epi kenbe l avè ou tout lè ou ap 
vwayaje. Si ou ta vin bloke, ou ap kapab rele pou mande èd, enfòme sekouris yo 
sou kote ou ye.  

• Prensipal kὸz lanmò ak blesi pandan tanpèt ivè se aksidan transpò. Anvan ou 
chita dèyè volan, pa bliye retire glas ak nèj ki sou machin ou an; bon vizyon se 

sekrè kondui byen. Planifye arè ou yo epi kite plis distans ant machin yo. Pote 
plis atansyon epi sonje pil nèj yo ka maske timoun ki pi piti yo. Toujou koresponn 
vitès ou selon kondisyon wout la epi selon meteyowolojik.  

• Li enpòtan pou chofè ki sou tout wout yo konnen vitès chasnèj yo se 56 kilomèt 
alè, sa ki nan anpil ka pi ba pase limit vitès ki make a, pou yo ka garanti sèl yo 
simen an rete nan vwa sikilasyon yo epi pa dispèse andeyò wout yo. Anpil fwa 
sou otowout ant eta yo, chasnèj yo opere kòtakòt, kὸm se fason ki pi efikas epi ki 
ofri plis garanti pou netwaye plizyè vwa yon sèl kou.  

• Chofè machin ak pyeton dwe sonje chofè chasnèj yo ka wè devan yo sou yon 
distans limite, epi gwosè ak pwa chasnèj yo ka fè l difisil pou manevre epi 
frennen touswit. Nèj chasnèj la ap soufle dèyè li ka diminye vizibilite anpil oubyen 
kreye yon vwal blan. Chofè machin yo pa ta dwe eseye double chasnèj yo, ni 
swiv yo twò pre. Kote ki gen plis sekirite pou chofè machin yo woule se lwen 
dèyè chasnèj yo, kote wout la klè epi gen sèl sou li. Pa janm eseye pase sou yon 
chasnèj pandan l ap fonksyone.  

  
Blakawout yo  

• Tcheke konpayi sèvis piblik ou a pou ou ka konnen orè reparasyon nan zòn nan.  
• Etenn oswa deploge limyè ak aparèy menaje pou ou ka evite yon sichaj kouran 

lè yo repare sèvis la: kite yon limyè limen pou endike lè yo te retabli kouran.  
• Si chalè a ale pandan yon tanpèt ivènal, kenbe kay la cho lè w fèmen chanm ou 

pa bezwen yo.  

  
Pou rapòte yon blakawout, rele:  

• Central Hudson: 800-527-2714  

• Con Edison: 800-752-6633  

• National Grid: 800-867-5222  

• NYSEG: 800-572-1131  

• O&R: 877-434-4100  

• PSEG-LI: 800-490-0075  

• RG&E: 800-743-1701  

  
Sekirite pou Chofaj  

• Sèvi ak sous chalè altènatif ki an sekirite sèlman tankou yon chemine, ti recho a 
bwa oswa a chabon ki byen ayere oswa aparèy chofaj pòtab.  

• Lè w ap itilize sous chalè altènatif tankou yon chemine, recho a bwa, elatriye, 
toujou asire w ke ou gen bon vantilasyon. Toujou Swiv enstwiksyon fabrikan yo.  

• Kenbe rido, sèvyèt ak manchon pwoteksyon yo lwen sifas cho.  
• Gen yon ekstenktè ak detektè lafimen epi asire w yo fonksyone.  



• Si w itilize aparèy chofaj ki mache ak kewozèn pou konplete gaz chofaj regilye w 
la, oswa kòm yon sous chalè ijans, swiv konsèy sekirite sa yo:  

o Swiv enstwiksyon fabrikan yo.  
▪ Sèvi ak gaz ki kòrèk la sèlman pou inite w la.  

▪ Remete konbistib deyò sèlman epi lè inite a frèt sèlman.  
▪ Kenbe aparèy chofaj nan yon distans omwen twa pye 

ak mèb yo lòt eleman konbistib yo.  
▪ Lè w ap itilize aparèy chofaj la, sèvi ak 

pwoteksyon kont dife epi vantile byen.  

  
Pou plis konsèy sekirite sou Ivè a, vizite https://dhses.ny.gov/safety. Pou tout bezwen 
sèvis ki pa ijans anvan, pandan oswa apre yon tanpèt nan Eta New York, rele 211 oswa 
vizite 211nys.org.  
  
Enfòmasyon sou Divizyon Sekirite Teritwa ak Sèvis pou Ijans  
Divizyon Sekirite Teritwa ak Sèvis pou Ijans (Division of Homeland Security and 
Emergency Services, DHSES) la ofri direksyon, kowòdonasyon ak soutyen pou 
anpeche, pwoteje kont, prepare pou, reponn a, rekipere apre, epi diminye katastwòf ak 
lòt ijans. Pou plis enfòmasyon, swiv @NYSDHSES sou Facebook, Instagram, ak X 
(Anvan li te rele Twitter) oswa vizite dhses.ny.gov.  
  

###  

